
Inatsisartuni ilaasortaq
Aqgaluaq B. Egede
/maani

§ 37 naapertorlugu apeqqummut nr. 2012-069-imut akissut
Asasara Aqqaluaq B. Egede!
Suliffeqarfiit sanaartortut nunaqavissut piginnaanngorsarsinnaanerinut il.il. periarfissaat

pillugit apeqqutinnut qujanag. Matuma kinguliani apeqqutit ataasiakkaat issuarneqarpoq,
akissutinik malitseqartinnegarlutik.

Apeqqut 1:
Nunatsinni suliffeqarfiit sanaartortut nunaqavissutut taaneqarsinnaasut, suliffeqarfinnut
neqeroortitsisoqartillugu Suliassanut anginerusunut tigusinissaannut

periarfissaqalersinniarlugit Naalakkersuisut suliffeqarfiit nunaqavissut piginnaasatigut
siuarsarniarlutik qanoq iliuuseqarpat?

Suliffeqarfinni sulisunut aammalu suliffeqarfinni piginnittunut/pisortanut
ilinniagginnissamut piginnaanngorsarnissamullu periarfissanik pitsaasunik ataatsimut
isigalugu pilersitsisoqarsimasoq Naalakkersuisut isumaqarput. Tamatumunnga atatillugu
suliffeqarfiit pissusiviusunut unammillernermit sunnersimaneqartunut sapinngisamik
piareersarniarlutik attavegarfegarnissaat aammalu kattunnissaat pingaaruteqarpoq.

Tassunga atatillugu ilaatigut ’llinniarsimanngitsunut  Piginnaanngorsartitsinermut
Suliniut” — PKU-mut aaqqgissuussinermik taagornegartoq — Naalakkersuisut siunissamut
ungasissumut ilinniartitaanermut pilersaarutaata ilagisaa innersuussutigisinnaavara.
PKU-mut aaqqissuussinermi, Inuussutissarsiornermut Suliffeqarnermullu
Naalakkersuisoqarfimmit aqunnegartumi ilinniarsimanngitsut, pingaartumik  25-it
sinnerlugit ukiullit piginnaanngorsarnissaat siunnerfiginegarpoqg.

PKU-mi ilinniarsimanngitsut, inuussutissarsiummi, suliffissagarnissamut
periarfissakitsumi  sulinertik  pissutigalugu  suliffissaaruteriaannaasut ~ immikkut
pingaartinneqarput. Pikkorissartitsinerit aqqutigalugit inuussutissarsiutini

siuariartorfiusuni  piginnaaneqgarfissatut piumaneqartuni, soorlu  sanaartornermi,
piginnaaneqalernissaat siunertarineqarpoq.

Aningaasat AMA-mut aaqqissuussinermut (suliffeqarnermi sulisitsisunut akitsuutit)
akilerneqgartartut  atorlugit ilinniarsimasut ilinniarsimanngitsullu, taakkununngalu
suliffissaaleqisut ilanngullugit, inuussutissarsiornermut ilinniartitaanerni
pikkorissartitsinernut tapiiffigineqarnissamut ginnutegassallutik periarfissaqarput.

Suliffeqarfinni suliassaqgarfinnut aaqqgissuussaanerit sulisartunik ilinniartitseqqittarnerit
pillugit niuernermik ilinniarfinnik teknikkimullu ilinniarfinnik suleqategarput. Tassani
assersuutigalugu AP95-imut, Pitsaassutsimik Avatangiisinillu Qulakkeerisarnermut,
Sullivimmi Avatangiisinut aamma Sanaartorfimmi Aqutsinermut
pikkorissartitsisogartarpoq, taakkulu tamarmik Sanaartornermik llinniarfik sulegatigalugu
neqeroorutigineqartarput.

Apeqqut 2:

Inatsisartut Aningaasanut Inatsisaat aqqutigalugu Ssanaartornermut
aningaasaliissutaasartut amerlapput. Aningaasaliissutit nunatsinni annertunerpaamik
iluaqutigineqalernissaat anguniarlugu qanoq Naalakkersuisunit pilersaaruteqartoqarpa?

Tassani sanaartornermi neqerooruteqartitsisarneq pillugu Inatsisartut inatsisaat nr. 11,
2. december 2009-meersoq (neqerooruteqarnermut inatsit), 1. januar 2010-mi

atuutilersoq innersuussutigissavara.

Pisortat sanaartugassaataanni sanaartugassanilu allani, pisortanit tapiiffigineqartuni,

taarsigassarsititsivigineqartuni imaluunniit qularnaveeqqusiiffiginegartuni
unammillegatigiinnermik pilersitsinissaq, negerooruteqartarnermut inatsimmi
siunertaavoq. Suliassap nalinginnaasumik tamanut ammasumik

negerooruteqarfigitinneqartussaaneranut, aammalu kikkut tamarmik najukkami sumut
ataneq apeqqutaatinnagu neqgeroorutegarsinnaatitaanerannut  maleruagassanit
unammillegatigiinneq siuarsarnegarpoq.

Taamaattumik neqerooruteqartarnermut inatsimmi negerooruteqartitsisup
unammillegatigiissitsinissamut  periarfissanik  atuinissaa  aalajangersarneqarpoq.
Unammilleqatigiinnerup annerpaap pilersinneratigut akit appasinnerpaat
siunnerfigineqartarput, taamaaliornikkut pisortat sanaartugassanut aningaasaliissutaasa
annertunerpaamik pissarsissutigineqarnissaat qulakkeerneqartarluni.

Namminersorlutik Oqartussat sanaartugassaatai akit tunngavigalugit unammillerfiusumik
negerooruteqartitsivigineqarnerini, nakkutillinermi akit — B-overslaginik iluarsaatanik

taaneqartartut - naatsorsorneqgarneri negeroorutinik nalilersuinermut
tunngavigineqartarput. Suliariumannittussarsiuussinermi  neqeroorutit B-overslaginit
iluarsaatanit gaffasinnerungaatsiartut paasineqarpat,

suliariumannittussarsiuussisogaqgissinnaasarpoq.

Pisortat sanaartugassanut aningaasaliissutaasa inuiaqatigiit aningaasagarnerat
eqqarsaatigalugu  annertunerpaamik  pissarsissutigineqartarnissaat  anguniarlugu
Naalakkersuisut suliniummik nutaamik suliagarput: nalunaarusiaq nutaaq, pisortani
negerooruteqartitsisut aammalu negerooruteqartitsisut allat, negerooruteqartarnermut
inatsimmut  ilaasut  suliassat  tunniunneqarnerini  pinngitsooratik  inuiaqatigiit

aningaasagarnerannut isummersuutinik ilaatitsisarnissaannik — akiusoq kisiat
isiginiarnagu — aqqutissiuiffiusoq. Negerooruteqartitsisoq, neqgerooruteqgartitsinermini
suliassap aalajangersimasup suliarinegarnerani ilinniartunik  (amerlanerpaanik)

atorfinitsitsisoqarnissaanik  kissaateqartoq tassunga assersuutissaavoq. Tassalu
sanaartugassamut isumaqatigiissutissap unammillissutiginegarnerani, suliffegarfinni
ilinniartunut inissanik arlalinnik pilersitseqqullugit, negerooruteqartut
kajumissaarnegassapput.

Inuiaqatigiit aningaasagarnerat siunnerfigalugu piumasagaatinik ataatsimoortunik
atuisarnissamut maleruagassaqarnissaq nalunaarusiornermi eqqarsaatigineqarpoq,
taakkununngalu ilaatinneqarput suliassaqarfiit suut — soorlu nukissiuutinik atuinermik
pitsanngorsaaneq, avatangiisinik pitsanngorsaaneq, piginnaanngorsarneq,
ilinniartitaaneq, isumaginninnermut tunngasut il.il. — neqgeroorutinik nalilersuinermi
pingaartinneqgartariagarnersut.

Tunngaviusussat allat assersuutigalugu Corporate Social Responsibility-mi (CSR)
tunngaviusut naapertorlugit neqerooruteqartup inuiagatigiinnut isumaginninnikkullu
akisussaaffinut  tunngasinnaapput.  Suliffeqarfimmi  suliassat  assersuutigalugu
tassaasinnaapput ilinniartunut inissat, inuusuttunut isumaginninnikkut
sumiginnagaasunut suliffimmi misiliiffissat, sullivimmi avatangiisit isumannaallisaaneriu
pillugit suliat tulleriiaakkat, piginnaanngorsarnerit ilinniaqginnerillu il.il.

Nalunaarusiap taamaattup suliarinegarnissaa negeroorutegartarnermut inatsisip, 2011-
mi Inatsisartut ukiakkut ataatsimiinneranni akuerineqartumik (oqaluuserisassani imm. nr.
100) allanngortinneratigut ajornarunnaarsimavoq.

Apeqqut 3:

Suliariumannittussarsiuussisarnermi entrepriset immikkoortut pingasut
piumasaqaataasa avataatigut sanaartugassanut annertuunut suliffeqarfiit nunaqavissut
suliffeqarfinnut  nunatta avataaneersunut unammillersinnaanerulernissaat qanoq
Naalakkersuisunit takorloorneqarpa?

Entreprengrit najukkami pissutsinik ilisimasagarluartut nalinginnaasumik suliassanut,

najukkami inuiagatigiinnit negerooruteqarfigitinneqartunut ajugaanissamut
periarfissaqarluarnerpaasarput. Suliffeqarfiit najukkami innuttasut akornanni imminnut
ilisarisimasarput, taamaattumillu sulegatigiinnissamut

tunngavissarissaarnerusariagarput, taamatullu maskiinat atortullu allat, sumiiffimmi
suliassanut  atorneqartussat pigereerneqartarput.  Naalakkersuisut suliffeqarfiit,
sanaartugassat angisuut suliarineqarnerini  pegataanissaminnik  kissaateqartut,
ataatsimut piginnaasatik nukittunerulersinniarlugit, taamaaliornikkullu
unammillerluarsinnaalerniarlutik kattuteqqullugit kaammattorusuppaat.

Suliffeqarfiit ~ minnerit  sanaartugassanut  angisuunut  suleqataasinnaanerinut
periarfissaqarnissaat eqqarsaatigalugu, suliassat taamaattut suliffeqarfinnit angisuunit,
pisariagartinneqartunik piginnaasalinnit pisinnaasalinnillu suliarineqartarnerat
pitsaanerpaasarpoqg.

Tamatuma saniatigut suliffegarfiit kattunnissaat, aammalu sanaartornermi suliassagarfiit
kattuffiisa  siunnersuisarnissaat suliffeqarfinnullu  ilaasortaasunut, suliffissuarnut
kattunnissaminnik  eqqarsaateqgartunut  tapersersuisarnissaat  Naalakkersuisunit
orniginegarpog.

Negerooruteqartarnermut  inatsimmi  suliassap  ilusissaanik  toqgaasarnermut
aalajangersagaqanngilag. Suliassap ilusia neqgerooruteqartitsisup  imaluunniit
neqeroorutegartup pilersaarusiornermik isumaginnittuuneranut, aammalu sanaartukkap
suliarineqarnerpiaanik aqutsisuuneranut takussutissaasarpoq. Taamaalilluni suliassap

ilusia sulinermi amigaatinik kinguaattoornernilluunniit pisoqartilugu annaasinnaasat
akisussaaffiillu agguarneqartarnerannut pingaarutegartarpoq.

Tassalu neqgerooruteqartitsisoq nammineerluni suliassap ilusissaasa tamarmiusut

akornanni toqgaasinnaavoq, ataatsimullu isigalugu siumoortumik
ogartogarsinnaanngilaq, ilusiliussat  ilaat  akimikkut  allatigulluunniit  allanit
negerooruteqartitsisumut iluanaarnarnerussasut. Taamaattumik pissutsit

aalajangersimasut malillugit toqqaasoqgartariagarpoq.

Apeqqut 4:
Sanaartorfinni sulisuusut nunatsinni innuttaassuseqartut sulinerminni nalunaaquttap
akunnerini aalajangersimasuni sapaatit akunneranut sulisussaatitaanerat

qaffaavigineqarsinnaanera Naalakkersuisunit periarfissatsialattut isigineqarpa?

Naalakkersuisut isumagarput, sanaartornermi piffissamut suliffiusussamut
maleruagassat tamanut atuuttut aalajangersarneqgartarnerannut apeqqut
isumagqatigiissutinut tunngasuusoq, taannalu akissarsiallit kattuffiisa sulisitsisullu
kattuffiisa isumagatiginninniarsinnaatitaasut ~ akornanni aaqginneqartussaasoq.
Tamatuma saniatigut entreprengrit suliassat naammassineqgarnissaannik
namminneerlutik  piareersaanissamut pisinnaatitaaffisa annikillisinneqarnissaannik
maannakkorpiaq Naalakkersuisut siunertaganngillat.

Entreprengrit sullivinni avatangiisinut inatsisit naapertorlugit piffissamut
gasuersaarfissamut aalajangersakkanik isiginiagagarnissaat soorunami
piumasagaataavoq.

Apeqqut 5:
Inatsisartut Aningaasanut Inatsisaat aallaavigalugu sanaartugassatut
neqeroorutaasartut pillugit, neqeroortitsinermi ilinniartoqarnissamik

piumasaqaateqarsinnaanerup  sakkortusarnissaa  siunertaralugu  Naalakkersuisut
pilersaaruteqarpat? Taamaassimappat qanoq?

Sanaartornermi ilinniartoqartarneq pillugu Namminersorlutik Oqartussat nalunaarutaanni
nr. 10-mi, 12. juli. 2010-meersumi (ilinniartogartarnermut nalunaarut) sanaartornerni,
neqeroorutegartarnermut  inatsimmi  § 1, imm. 2-mut ilaasuni ilinniartunik
atorfinitsitsinissamut piumasagaatit minnerpaaffissaat allanneqarpoq.

llinniartoqartarnermut nalunaarut naapertorlugu neqgerooruteqartitsisut,
negerooruteqartarnermut inatsimmi  § 1, imm. 2-mut ilaasut pisussaapput,
kingusinnerpaamik suliassap tunniunneqarnerani ilinniartut ikinnerpaaffissaattut

aalajangernegartut suliffeqarfiutimini atorfinitsissagai neqeroorutegartumut
piumasagassallutik. Tassalu suliassap tunniunnegarnissaanut ilinniartunik
atorfinitsitsinissamut  piumasaqaat naammassinegarsimasutut isigineqarsinnaasoq
pillugu negerooruteqartup negerooruteqartitsisumut uppernarsaanissaa

piumasagaataavoq.

llinniartogarnissamut nalunaarutip aalajangersimasumik kinguneraa, ikinnerpaamik
atorfinitsitsisoqassasoq;:

— Suliassaq minnerpaamik 3 mio. koruuninik, kisiannili 6 mio. koruunit inorlugit
naleqgarpat ilinniartoq ataaseq.

— Suliassaq minnerpaamik 6 mio. koruuninik, kisiannili 9 mio. koruunit inorlugit
naleqarpat ilinniartut marluk.

— Suliassaq minnerpaamik 9 mio. koruuninik naleqarpat ilinniartut pingasut.

Tassalu suliassap tamarmiusup akiata 3 mio. koruunit sinnersimappagit, 3 mio.
koruunikkaarlugit minnerpaamik ilinniartoq ataaseq atorfinitsinneqartassaaq. Suliassarli
ganorluunniit akegaraluarpat entreprengri annerpaamik pingasunik ilinniartunik
atorfinitsisussaavoq, kisiannili kissaatiginegarpat amerlanerusunik
atorfinitsitsisinnaalluni.

Suliassamut akiusoq suliassaq tamarmiusoq tunngavigalugu naatsorsorneqassaaq,
taannaluunniit immikkoortukkaarlugu aggorneqaraluarpat.

Negerooruteqartitsisartut, neqerooruteqartarnermut inatsimmi § 1, imm. 2-mut ilaasut
tassaapput Namminersorlutik  Ogartussat, taakkununngalu ingerlatseqatigiiffiit

Namminersorlutik Ogartussanit pigineqgartut, Namminersorlutik Ogartussat
aalajangiisarnermi sunniuteqgarfigisaat, kommunini ogartussaasut  aammalu
sanaartugassanik Namminersorlutik Ogqartussat taarsigassarsititsinikkut,
tapiissutegarnikkut qularnaveeqqusiinikkulluunniit tapersiiffigisaannik
neqerooruteqartitsisut allat (inissialiortiternerilli sanaartukkap tunniunneqarnissaata
tungaanut 100%-imik nammineerluni aningaasalersorneqartut tassunga
ilaatinneqanngillat)  ilaapput. llinniartunik  atorfinitsitsinissamut  piumasaqaatit

minnerpaaffissaat suliffeqarfinnut, neqgerooruteqartitsisunik taanegartunik sullissisunut
tamanut atuupput. Suliffeqarfik ilinniartunik atorfinitsitsinissaminik kissaateqartoq
aamma ilinniartitaanermi pinegartumi suliagarfimmut ataatsimiititaliamit
akuerineqarsimasussaavoq.

Apeqqut 2-mut akissummi taaneqartutut Naalakkersuisut nutaamik suliniutegarput,
tassanilu ilaatigut pisortat sanaartugassaataanni sanaartugassanilu pisortanit
tapersiiffigineqartuni  sulilluni  misiliiffissat amerlanerusut pilersinniarlugit suliniutit
nukittorsarneqartussaapput.

Apeqqut 6:

Nuummi inissianik sanaartortoqarnissaanik pisariaqartitsisoqarneranut naapertuuttumik
aningaasaliissuteqartarneq pivoq. Tamatuma malitsigisaanik illoqarfinni nunaqarfinnilu
sanaartornissamik pisariaqartitsineq annertusiartupiloortoq Naalakkersuisut qanoq
iliuseqarfiginialersaarpaat?

Aningaasanut inatsimmi aningaasat inissialiortiternermut  immikkoortinneqartut,
sumiiffinnut pisariaqartitsiviunerpaasunut, aammalu aningaasat ataatsimut isigalugit
inissianik amerlanerpaanik pissarsiffiusinnaasunut tulleriaarneqartarput. 2012-imi
illogarfinni ukunani nutaanik sanaartornissaq aamma/imaluunniit iluarsaassinissaq
pilersaarutiginegarpoq: Nanortalik, Qaqgortoq, Nuuk, Maniitsoq, Sisimiut, Aasiaat,
llulissat aammaTasiilaq.

llassutitut aningaasaliissutegarneq tunngavigalugu ukioq manna Uummannami atuartut
angerlarsimaffianik sananissaq kiisalu Aasianni Sisimiunilu ilinniartunut inissianik

sananissaq aallartinneqassapput. Taakku saniatigut Tasiilami atuartut angerlarsimaffiat
iluarsaanneqassaaq.

Apeqqut 7:
Sanaartornermut aningaasaliissutit nunatsinni sanaartugassanik pisariaqartitsinermut
naapertuuttumik, tassa siammasinnerusumik sanaartugassanut

aningaasaliissuteqarnissaq ukiup tulliani naatsorsuutigineqarsinnaava?

Naluneganngitsutut  sanaartugassat  aningaasaliiffiginegartussat ~ ukiumoortumik
aningaasanut inatsisit, Inatsisartuni isumaqatiginninniutigineqareerlutik akuerinegartartut
aqqutigalugit tulleriiaarneqartarput. Sanaartugassanut aningaasaliissutit amerlanngitsut
tulleriiaarnegarnerini pingaartumik uppernarsarneqarsimasumik pisariaqartitsisogarnera

eqqarsaatigineqartarpoq.

Neriuppunga akissutikka naammagissagitit.

Inussiarnersumik inuulluagqusillunga

Jens B. Frederiksen

